
COFNODION CYFARFOD CYNGOR TREF PONTARDDULAIS

A GYNHALIWYD AR 7 GORFFENNAF 2011
YN BRESENNOL:
Y Cyng. P. J. Waterhouse (Maer) Y Cyng. J. Rees



Y Cyng. D. Richards

Y Cyng. W. Vonk



Y Cyng. R. Waterhouse

Y Cyng. P. Downing



Y Cyng. E. Miles


Y Cyng. E. Davies



Y Cyng. G. Bateman

Y Cyng. D. Beynon



Y Cyng. D. Howard-Willis

Y Cyng. C. T. Morgan
Cyn dechrau busnes y cyfarfod, gwahoddodd y Maer gwestiynau gan aelodau’r cyhoedd.  Gofynnodd Mrs M. Footman, Heol Caecerrig, Pontarddulais i’r Cyngor sicrhau y caiff arian Adran 106 o ganlyniad i ddatblygiad Tesco wario ym Mhontarddulais.  Cytunwyd y byddai’r Clerc yn trafod y mater gyda Dinas a Sir Abertawe.
36. YMDDIHEURIADAU AM ABSENOLDEB:
Ymddiheurodd y Cynghorwyr J. Harris, P. Penry, S. Burgess a B. Lewis am eu habsenoldeb.
37. DERBYN DATGANIADAU DIDDORDEB PERSONOL GAN AELODAU YN UNOL Â CHÔD YMDDYGIAD Y CYNGOR:
Ni chafwyd unrhyw ddatganiad diddordeb personol.
38.
DERBYN AC YSTYRIED COFNODION CYFARFOD Y CYNGOR A GYNHALIWYD AR 2 MEHEFIN 2011:

Derbyniwyd y cofnodion uchod fel cofnod gwir.
(a) Abertawe Gynaliadwy (Cofnod 26):
Adroddodd y Clerc ar e-bost gan y sefydliad uchod yn amlygu rhai costiadau ar gyfer argraffu taflenni.  Nodwyd yr e-bost hwn.

(b) Amserlen trenau Abergwaun (Cofnod 29(c)):

Adroddodd y Clerc ar ohebiaeth bellach gan Lywodraeth Cymru parthed y pum trên ychwanegol i/o Orsaf Harbwr Abergwaun.

(c) Pwyllgor Gŵyl Pontarddulais a Hendy (Cofnod 29(e)):

Adroddodd y Clerc ar e-bost gan y sefydliad uchod yn nodi costiadau ar gyfer digwyddiadau amrywiol yng ngharnifal y flwyddyn nesaf.  Cytunwyd i gyfeirio’r mater at y Pwyllgor Digwyddiadau Arbennig.

(d) Menter Iaith Abertawe (Cofnod 29(f)):
Dywedodd y Clerc wrth yr Aelodau ei fod wedi cyfarfod â chynrychiolydd o’r sefydliad uchod a gytunodd i gyfieithu cofnodion y Cyngor ac amrywiaeth o ddogfennau eraill.
(e) Ystyried cais am gyfarfodydd cyhoeddus rheolaidd (Cofnod 32):

Adroddodd y Clerc ar e-bost a dderbyniodd gan ddylunwyr y wefan yn nodi fod amrywiaeth o opsiynau ar gael.  Cytunwyd y trefnir i’r dylunwyr roi “Ffurflen Ymholiadau” ar wefan y Cyngor i ganiatáu i aelodau’r cyhoedd nodi unrhyw faterion drwy’r wefan.
38. DERBYN AC YSTYRIED COFNODION CYFARFOD ARBENNIG Y CYNGOR A GYNHALIWYD AR 9 MEHEFIN 2011:

Derbyniwyd y cofnodion uchod fel cofnod gwir.

Nododd y Cyng. Richards ei fod ef a’r Cyng. Lewis yn gwneud cais i gynnal cyfarfod cyhoeddus ar 16 Medi 2011 i ystyried y Safleoedd Ymgeisiol a gyflwynwyd i Ddinas a Sir Abertawe fel rhan o’r broses CDLl.  Cadarnhaodd y Maer y byddai’r Cyngor yn galw cyfarfod cyhoeddus ac y byddai cynrychiolydd o Adran Gynllunio’r Ddinas a’r Sir yn cael ei wahodd i drafod y Safleoedd Ymgeisiol.
39. DERBYN ADRODDIADAU GAN AELODAU WARD Y SIR:
Ehangodd y Cyng. Miles ar y Safleoedd Ymgeisiol ac awgrymodd y dylai’r Cyngor ofyn pa safleoedd sy’n debygol o fynd ymlaen i’r CDLl.  Nododd fod £200,000 ar gael yn unol â chytundeb 106 gyda Tesco a'u bod yn cyfarfod ddydd Llun i ddilyn y posibilrwydd o wario arian cyfatebol gwerth £200,000 ym Mhontarddulais.  Nododd y Maer nad oes unrhyw gyrbau isel ger y goleuadau traffig newydd wrth y fynedfa i Stryd San Teilo.  Holodd y Cyng. E. Davies a oedd arian ar gael i leihau problemau traffig ar Stryd Sant Teilo.  Dywedodd y Cyng. Miles y byddai gwrthdroi Rhodfa San Mihangel yn helpu i wella’r broblem.  Gofynnodd y Maer a fyddai Tesco yn cyfrannu at y sedd goffa arfaethedig er cof am y diweddar Gyng. John Mathias.  Cytunodd y Cyng. Miles i anfon y manylion ymlaen at y Clerc.  Holodd y Cyng. Richards ynghylch rhoi bolardiau ar Heol Glasfryn.  Dywedodd y Cyng. Miles ei fod wedi siarad â’r Adran Priffyrdd i ofyn am fwy o folardiau.
40. ATEB CWESTIYNAU GAN GYNGHORWYR (AR ÔL RHOI 3 DIWRNOD O RYBUDD AM Y CWESTIWN I’R PERSON Y CYFEIRIR Y CWESTIWN ATO/ATI):

Ni chafwyd unrhyw gwestiynau.
41. DERBYN GOHEBIAETH GAN Y CLERC:
A. 
GOHEBIAETH:

Derbyniwyd a nodwyd yr ohebiaeth ganlynol:

(a) E-bost gan Arglwydd Faer Dinas a Sir Abertawe parthed gwaith atgyweirio ar y priffyrdd;

(b) Fferm Wynt Nant y Moch – gohebiaeth gan SSE Renewables;

(c) Awdurdod Heddlu De Cymru – enwebiadau ar gyfer Gwobr Gwirfoddolwr Diogelwch Cymunedol y Flwyddyn 2011;

(d) Cyngor Sir Gâr – Cynllun Datblygu Lleol Adnau;
(e) E-bost gan y Cynghorydd Sir D. Howells – penderfyniad yr Ombwdsmon i beidio â pharhau â’r gŵyn  yn erbyn y Cyng. Howells a’r Cyng. Miles parthed Cambrian Yard (datganodd y Maer a’r Dirprwy Faer ddiddordeb personol);
(f) Ombwdsmon Gwasanaethau Cyhoeddus Cymru – Adroddiad Blynyddol 2010/11.

(g) Ailgylchu:

Adroddodd y Clerc ar e-bost gan Ddinas a Sir Abertawe yn holi a allai’r Cyngor gynnig lleoliad lle gallai preswylwyr lleol gasglu amrywiaeth o fagiau ailgylchu.  Awgrymodd y Cyng. Beynon y gellid trefnu stondin yn y farchnad cynnyrch lleol fisol.  Derbyniwyd yr awgrym, a chytunwyd hefyd i’r Clerc gyhoeddi hysbysiad i roi gwybod i’r cyhoedd y bydd y bagiau ar gael yn yr Institiwt.
(h) Cymdeithas yr Iaith Gymraeg:

Adroddodd y Clerc ar lythyr gan y sefydliad uchod yn cyfeirio at y ffaith y cynhaliwyd ei gyfarfod cyntaf yn Ysgol Gynradd Pontarddulais.  Gofynnon nhw a fyddai’r Cyngor yn ystyried rhoi plac yn yr ysgol neu yn unrhyw safle priodol arall.  Cytunwyd i’r Clerc gysylltu â phennaeth yr ysgol i ofyn ei farn.  Cytunwyd hefyd i ddiolch i’r Cyng. E. Miles am gyfieithu’r llythyr a dderbyniwyd gan Gymdeithas yr Iaith.
(i) Heddlu De Cymru:

Adroddodd y Clerc ar ohebiaeth e-bost gan y Prif Uwcharolygydd Mark Mathias parthed mynediad i’r cyhoedd i orsafoedd heddlu lleol a newidiadau i’r strwythur awdurdodi lleol o ganlyniad i gyfyngiadau ariannol.  Nododd y Maer y byddai’n trafod y mater yng nghyfarfod nesaf y Fforwm Cynghorau Dinas a Sir/Tref Gymunedol.
B. Y DIWEDDARAF AM GRANTIAU:

Dywedodd y Clerc wrth yr Aelodau ei fod wedi mynychu sesiwn hyfforddiant CDG arall.  Hysbysebwyd datganiadau diddordeb i syrfewyr/penseiri oruchwylio’r gwaith ar wefan Buy4Wales, ac ystyrir yr ymgeiswyr a atebodd nes ymlaen yn y cyfarfod.

42. DERBYN AC YSTYRIED ADRODDIADAU GAN Y MAER:
Adroddodd y Maer ar ei dyletswyddau dinesig yn ystod y mis diwethaf.
43. TRAFOD FFYRDD O HYRWYDDO CYNGOR Y DREF:

Nododd y Maer ei bod wedi gwneud cais i roi’r mater hwn ar yr agenda.  Atgoffodd y Clerc yr Aelodau y cytunwyd i’r Cyngor gyhoeddi Cylchlythyr, a chytunodd i lunio drafft erbyn cyfarfod mis Medi.  Nododd y Maer y byddai’n trefnu i gyflwyno rhai materion i’r wasg.
44. DERBYN AC YSTYRIED ADRODDIADAU GAN GYNRYCHIOLWYR CYRFF ALLANOL:
Adroddodd y Cyng. P. G. Bateman ar gyfarfod Pwyllgor Ardal Abertawe Un Llais Cymru y mynychodd.  Atgoffodd y Cyng. Beynon yr Aelodau y cynhelir cyfarfod PACT ar 12 Gorffennaf.  Cyfeiriodd y Cyng. Downing at gyfarfod Llywodraethwyr Ysgol Gynradd y mynychodd.

45. CYMERADWYO CYFRIFON Y CYNGOR AR GYFER Y FLWYDDYN ARIANNOL 2010/2011:

Adroddodd y Clerc ar lythyr gan Archwiliwr Mewnol y Cyngor yn cadarnhau nad oedd rhaid iddo ddwyn unrhyw faterion at sylw’r Cyngor.  Gofynnodd i’r Cyngor ddiddymu pedwar siec a oedd heb eu talu i mewn ers dwy flynedd a bod rhaid i lofnodwyr roi llythrennau cyntaf eu henwau ar fonion sieciau.
DATRYS Cymeradwywyd y Ffurflen Flynyddol ar gyfer y flwyddyn yn diweddu 31 Mawrth 2011.  Llofnodwyd y ffurflen gan y Swyddog Ariannol Cyfrifol (Clerc y Cyngor) a’r Maer.
46. AWDURDODI A CHYMERADWYO GWARIANT MIS MEHEFIN 2011:
Gweler Atodiad “A”.
47. DERBYN CEISIADAU CYNLLUNIO A YSTYRIWYD YN FLAENOROL GAN Y PWYLLGOR YSTADAU A DATBLYGU:

(i) 14 Golwg yr Eglwys, Pontarddulais – estyniad un llawr.  Tŷ allan ar wahân;

(ii) 30 Teras Llysgwyn, Pontarddulais – cyntedd ystafell gawod gefn  i berson anabl, o fewn ffiniau sefydledig;

(iii)  Fferm Gorslas, Heol Bolgoed, Pontarddulais – estyniadau ochr dau lawr;

(iv) 15 Heol Bolgoed, Pontarddulais – anedd-dŷ ar wahân (adnewyddu caniatâd cynllunio bras 2006/0977);

(v) 34 Stryd Iago, Pontarddulais – adeiladu tŷ gwydr;

(vi) Meithrinfa Ddydd Pitter Patter, Heol Dulais, Pontarddulais – estyniad cefn dau lawr ac un llawr yn ogystal â gwelliannau i fynediad cyfredol i gerbydau.

Ni chafwyd sylwadau mewn perthynas â’r ceisiadau uchod.

Cyfeiriodd y Clerc at Safleoedd Ymgeisiol CDLl ychwanegol a gyflwynwyd ar ôl sylwadau blaenorol y Cyngor.  Cafodd dyddiad cau cyflwyno sylwadau ei ymestyn tan 30 Medi 2011 a chytunwyd i drafod y safleoedd yng nghyfarfod y Cyngor ym mis Medi.

Oherwydd natur gyfrinachol y busnes i’w drafod nesaf, penderfynodd yr aelodau y dylai aelodau’r cyhoedd gael eu heithrio dros dro, a dywedwyd wrthynt am adael yr ystafell.
48. PENNU CEISIADAU A DDERBYNIWYD I REOLI PROSIECT GWEITHIAU GRANT YR INSTITIWT:
Dywedodd y Clerc wrth yr Aelodau ei fod wedi derbyn deuddeg cais a’i fod wedi gofyn am gymorth Mr Huw Jones, Heol Pentre i gategoreiddio’r ceisiadau.  Awgrymodd fod pedwar cais y dylid eu hystyried ar ôl derbyn gwybodaeth ychwanegol.  DATRYSWYD y caiff y ceisiadau hyn eu harchwilio gan y Pwyllgor Ystadau a Datblygu gan roi pwerau llawn i’r pwyllgor wneud penderfyniad.  Cytunwyd hefyd i gyflwyno Plât y Cyngor i Mr Jones i gydnabod ei gymorth gwerthfawr.
49. YSTYRIED MATERION STAFFIO:

Hysbysodd y Clerc yr Aelodau ei fod wedi’i gontractio i weithio 15 awr yr wythnos i’r Cyngor.  Datganodd y Cyng. P. G. Bateman ddiddordeb personol a niweidiol a gadawodd yr ystafell.  Nododd ei fod yn amhosib iddo gyflawni’r gwaith o fewn yr oriau hyn a’i fod yn gwneud cais am oriau cyflogedig ychwanegol.  Defnyddiodd yr oriau a weithir gan Glercod Cyngor Tref Gorseinon a Chyngor Tref Llwchwr fel cymariaethau.  Gofynnwyd i’r Clerc gadael yr ystafell wrth i’r Aelodau ystyried y mater.
DATRYSWYD y byddai oriau’r Clerc yn codi i 100 awr y mis (23.07 awr yr wythnos).
Llofnod ....................................... 

	Cathedral Leasing Ltd
	Llogi mat llwch etc.
	£35.10
	£7.02
	£42.12

	DASA
	Trethu annomestig
	£188.00
	£0.00
	£188.00

	Gofalydd
	
	Cyflog mis Mehefin
	£374.09
	£0.00
	£374.09

	Glanhawr
	
	Cyflog mis Mehefin
	£383.91
	£0.00
	£383.91

	Clerc
	
	Treuliau
	£88.01
	£0.00
	£88.01

	Grŵp Sinema Cymunedol
	Ffilm 04/06
	£50.00
	£0.00
	£50.00

	SLCC
	
	Cynhadledd ranbarthol
	£78.00
	£0.00
	£78.00

	Sefydliad Aren Cymru
	Cyfraniadau taith gerdded noddedig
	£722.00
	£0.00
	£722.00

	Clerc
	
	Cyflog mis Mehefin
	£773.83
	£0.00
	£773.83

	Y Lleng Brydeinig Frenhinol
	Dwy blethdorch goffa
	£70.00
	£0.00
	£70.00

	Pwyllgor yr Ŵyl
	Dychwelyd rhan o arian gwobr y cwis
	£37.00
	£0.00
	£37.00

	Swyddfa Bost Fforest
	Lluniaeth yn y cwis
	£220.00
	£0.00
	£220.00

	£3,019.94
	£7.02
	£3,026.96

